
Bero-beroan ONINTZA IRURETA

Enpresa ttxikiak ssalbatu

Krisi industriala eragin duen finantza krisiak hainbat mota eta mailako
biktimak ditu. Biktima guztiak ez dira berdinak eta ondorio sozialak ere
ez. Enpresa handiak, ertainak eta txikiak ari dira sufritzen. Batetik, kon-
tsumoak behera egin duelako, eta ondorioz, ekoizpena murriztu dute
enpresok. Bestetik, bankuek ez dute dirurik askatzen eta litekeena da
horregatik enpresen eguneroko jarduna gelditzea. Enpresa batzuek zein
besteek neurriak hartu behar dituzte egoera konpontzeko, jakinda asko-
tan egoera hori behin behinekoa dela. Lehenengo neurrietakoa da kos-
tuak murrizteko ekoizpena erregulatzea. Horrek esan nahi du lana erregu-
latuko dela, nahiz eta aldi baterako izan. 

Enpresa guztiek ez dauzkate aukera berak krisiari aurre egiteko.
Enpresa handi eta ertainek urte onak izan dituzte eta etekin handiak
pilatu dituzte. Ekoizpena murriztu dezakete lanpostuak gutxitu gabe,
ezta aldi baterako ere. Enpresa txikiek erreserba gutxiago dute, krisi
koiunturala estruktural bihur daiteke, eta horrek hondoratu egin ditzake.
Enpresa handi eta ertaineko langileek eta sindikatuek presio sozial han-
dia egiten dute eta diru publikoaren eskutik laguntzak eta baita erregu-
lazio espedienteak ere lortzen dituzte. Enpresa txikietako langileek ez
dute horrelako presioa eragiterik lortzen. Horregatik, botere publikoek
eta finantza erakundeek, batik bat aurrezki kutxek, enpresa txikiak
hobeto zaindu beharko lituzkete eta behin behineko konponbideak
eman, hil ez daitezen.

Juan Mari Arregi

tALAIAN

Zenbat dira euskaldun
Eusko Jaurlaritzan?
TIRAKA.COM webgunean Karrama-
rro erabiltzaileak esan du nola
Jaurlaritzako sail bateko euskara
teknikariak langile euskaldunak
identif ikatzeko galdeketa egin
duen helbide elektronikoz, euska-
razko harremanak norekin izan
jakiteko.

Honakoa jaso duen emaitza: 206
langiletatik 151k euskalduntzat aur-
keztu du bere burua eta 25ek ikas-
ten ari direla adierazi dute. Gainera-
ko 30ek ez dute ezer esan.
Karramarroren ustez, �litekeena da
erdaldun elebakarrak izatea�.

Honela segi du Karramarrok:
�Jaurlaritza barruko eguneroko
errealitatea ikusita, sinesten hasia
nengoen euskaldunak gutxiengoa
ginela. Datu horiek ikusita, ordea,
badirudi itxaropentsu agertzeko

motiborik badagoela, datuok aski
esanguratsuak baitira: gure Saila-
ren %87 euskalduna da, eta gutxi
gorabehera %75ak euskaraz lan
egiteko gaitasuna egiaztatua du.
Beraz, ez omen dago aitzakiarik
egungo egoerari buelta ez emate-
ko, ezta? Ala bai? Egin al duzue
horrelako �ikerketarik� zuen Saile-
tan?�

Eta Martinek erantzun dio:
�Nik dakidala, nire sailean ez da
holakorik (...) Ekimen hori beste
sailetarako balekoa eta esportaga-
rria delakoan nago. Areago, pro-
posa dakioke HPSri sail guztietan
egin dezan halako inkesta soziolin-
guistiko bat? Izan ere, ez dut ongi
ulertzen zergatik dakigun, esatera-
ko, �EAEn, euskararen erabilera
etxean, 35-49 adin-taldean, Euska-
ra beti edo gaztelania baino gehia-
go erabiltzen dutenak, %12,9� dire-
la (IV. Inkesta Soziolinguistikoa

Katixa Agirrek Deian esanak:
�Konparazio oro gorrotagarria
dela jakinda ere, utzidazue gorro-
tagarria izaten momentu batez.
Imajinatu dezakegu marokoar,
errumaniar edo ekuadortar jatorri-
ko euskal idazlerik? Bai? Noizko?
Hamar, hogei urteren buruan?
Inmigranteen bigarren belaunaldi-
ra itxaron behar al dugu? Ume
marokoar, errumaniar eta ekua-
dortar horiek beren eskolaratze
prozesua euskaraz bukatuko duten
momentuan al dago gakoa? Hori
bakarrik? Berez erakarriko al ditu
euskal literaturak idazle potentzial
horiek? Modu �naturalean� erabili-
ko al dute euskara beren literatur
jardunean?�.

2006), eta, ordea, ez dakigun Jaur-
laritzako Nekazaritza Sailean zen-
bat euskaldun, zenbat elebidun
pasibo eta zenbat erdaldun huts
dauden; zenbat euskara erabiltzen
den, noiz, norekin, zertarako; ze
jarrera dauden� Ez zait hain ideia
eroa iruditzen. Inkesta txukun bat,
alegia, ez orain arte egin izan diren
galdetegi zozoak (euskararen alde-
ko jarrera zenbatek duen eta abar);
pasilloko erabilera eta guzti�.

Hizkuntzalaria lan bila
LANGUAGE LOG webgunean hona-
ko galdera bota dute: nork eskain-
tzen dio lana hizkuntzalariari eta
nolako hizkuntzalariak eskatzen
dituzte? Munduan hizkuntzalariek
lana bilatzeko erabiltzen duten
2008ko The Linguistic List-i erre-
pasoa eman dio Chris Potts-ek.
Datu asko dago eta horien artean
hizkuntzalariei eskatzen zaizkien
hizkuntzak. Ingelesaren ondoren,
alemana, frantsesa, txinera eta ara-
biera datoz. Hizkuntzalariak eska-
tzen dituztenen artean %71 uni-
bertsitateak dira, %3 ikastetxeak
eta %26 bestelako aukerak.

ESPETXEAN DIRA Amparo Lashe-
ras, Hodei Egaña, Imanol Nieto,
Arantza Urkaregi, Eli Zubiaga, Iker
Rodrigo, Agurtzane Solaberrieta
eta Iñaki Olalde. Batasuna berran-
tolatzea eta D3M hauteskunde
zerrendekin hura ordezkatu gura
izatea leporatzen die Baltasar Gar-
zon epaileak. Legez kanpo dagoen
ezker abertzalea ordezkatzeko lan poli-
tikoa antolatzeagatik espetxeratu
dituzte, herritarrei zuzentzeko ideia
politikoak egituratzeagatik. Errealita-
tean ez dago besterik. Edo bai, Espai-
niako legeen ustez, hori ETAkoa izatea
delako; erakunde armatua ez gaitzes-
teagatik, edo haren biolentziatik Espai-
niako aginteek nahi duten bezala ez
aldentzeagatik. Funtsean, ENAMeko
mugimendu zibila kolpatuz, mugimen-
du zabal horrek ordezkatzen duen guz-
tia samurrago hondoratuko delakoan.
Konparaketa literalki erabili barik,
Gazan edo beste hainbat lekutan ger-
tatzen den moduan.

HAUTESKUNDE atarian gertatu izanak
badu bere irakurketa eta gehienek
interpretatu dute PSE-PP lehiaren tes-
tuinguruan, Batasunak ordezkatzen
duenaren aurka gogor jokatzeak PPko
boto emaileak erakarriko dituelakoan;

jakinik, aldi berean, PSE-ren oskolean
antolatzen ari den aldaketaren poetika
hori ez duela urrunduko. Baina hau-
teskunde kalkulu nabarmenez gain,
eskubide zibilekiko urraketa ezkuta
ezina dago polizi operazioaren atzean.
Eta EAJren 30 urteko gobernu jarduna
ordezkatzeko aire berria aldarrikatzen
duten berritzaileenen artean isiltasuna
gailentzen da, ETAko jarduera hilga-
rrietan ezker abertzaleko zenbait
gunetan gertatzen den moduan. Kon-
traesankorra bezain adierazgarria, dis-
kurtso berriaren ustezko aitzindari eta
sostengu emaileen isiltasuna. Baina
larriena da ia denek jokatzen dutela
hauteskunde libreak balira bezala,
populazioaren %10etik-15era ordezka-
tzen duen sektore politikoa libreki
lehia ezin denean. Larriena da horreta-
ra ere ohitzen ari dela gizartea.

EUSKAL HERRIKO Laborarien Ganbara
eta Mixel Berhokoirigoin bere lehen-

dakariak ere frantses epaileen
aurrean erantzun beharko dute izan
duten atrebentziagatik. Ipar Euskal
Herriko laborariei sostengua eta
gidaritza eskaintzearen atrebentzia,
nekazari txikiak beren lanetik bizi-
tzeko eskubidearen alde egiteaga-
tik, nekazaritza sostengarria eta

ekologikoa oinarri hartzeagatik, ustia-
keta erraldoiak baztertu eta elikagai
osasungarrienak merkaturatzearen
aldeko apustua egiteagatik... Euskal
herritar eta nekazari gisa aipatutako
guztia bultzatu eta antolatzeko elkarte
bat osatzeko ausardia izatea da deli-
tua, eta elkartea desegiteko arriskuaz
gain, Berhokoirigoinek urtebeteko
espetxe zigorra jasan dezake.

Ez dago ulertzerik nola hel litekeen
egoera horretara, prefeta zoro baten
ekimenaren testuinguruan ez bada
bederen. Baina argi da hori baino
askoz sakonagoa dela. Paueko Neka-
zal Ganbara bera da salaketa jartzen
duenetakoa, 10 langile eta milioi erdi
euroko aurrekontura iristen ez den
elkartea mehatxu gisa sentitzen duela-
ko 90 soldatapeko et milioika euro
dituen Pauekoak. Finean, Parisko zen-
tralismoa eguneroko nekazari lanare-
kin zalantzan jartzen duelako. Horra
bekatu eta atrebentzia nagusia.

maltzagatik

